
ABSTRAK

Kajian ini bertujuan untuk menilai kesedaran dan komitmen pendidikan pembangunan
lestari (education/or sustainable development-ESD) dalam kalangan pelajar, guru dan

ibu/bapa/penjaga yang terlibat dalam Program Sekolah Lestari Anugerah Alam
Sekitar (SLAAS) yang bertindak sebagai pengukur utama. Kesedaran merangkumi
domain pengetahuan Program SLAAS, pengetahuan kandungan ESD, pengetahuan
amalan ESD, sikap ESD dan tingkah laku ESD. Kaedah kajian yang digunakan ialah
kuantitatif (tinjauan soal selidik) dan disokong oleh kaedah kualitatif (temu bual).
Sampel kajian kuantitatif terdiri daripada 447 orang pelajar, 247 orang guru dan 245

orang ibuJbapa/penjaga. Manakala sampel kajian kualitatif terdiri daripada 12 orang

guru. Data dianalisis dengan menggunakan statistik deskriptif untuk pemerihalan
pemboleh ubah dan statistik inferensi iaitu ujian t, ANOVA, korelasi Pearson, regresi
berganda, ujian model persamaan struktural (Structural Equation Modeling-SEM)
digunakan untuk menguji hipotesis. Hasil kajian menunjukkan (i) tahap kesedaran
ESD berbeza mengikut domain bagi guru, pelajar dan ibu/bapa/penjaga manakala

tahap komitmen ESD pelajar dan guru pada tahap sederhana manakala

ibu/bapa/penjaga mempunyai komitmen ESD pada tahap tinggi. (ii) Profil latar

belakang turut memberi kesan yang berbeza terhadap kesedaran dan komitmen ESD

guru, pelajar dan ibu/bapa/penjaga. (iii) Ujian korelasi menjelaskan bahawa wujudnya
hubungan yang signifikan antara domain. (iv) Analisis SEM ke atas pelajar mendapati
pengetahuan amalan ESD, pengetahuan Program SLAAS dan sikap ESD memberi

sumbangan yang signifikan ke atas tingkah laku ESD secara langsung. Bagi guru,
pengetahuan amalan ESD dan sikap ESD memberi sumbangan yang signifkan ke atas

tingkah laku ESD. Sebaliknya pengetahuan Program SLAAS memberi kesan yang
signifikan secara tidak langsung jika melalui pengetahuan kandungan ESD dan sikap
ESD ke atas tingkah laku ESD guru. Hasil ujian SEM membantu laluan pembentukan
model kesedaran ESD. Justeru, model kesedaran ESD ini boleh dijadikan petunjuk
dalam usaha mengubah dan meningkatkan kesedaran ESD. Penemuan kajian ini juga
membuktikan Program SLAAS yang dilaksanakan dalam tempoh masa yang panjang
lebih berjaya dan perlu diteruskan oleh pihak Kementerian Pendidikan Malaysia
sebagai satu Indeks Prestasi Utama (KP1) yang memberi kesan langsung terhadap
usahameningkatkan kesedaran dan komitmen ESD warga sekolah.

AWARENESS AND COMMITMENT TOWARDS EDUCATION FOR
SUSTAINABLE DEVELOPMENT IN SCHOOL COMMUNITIES

THROUGH SUSTAINABLE SCHOOL PROGRAMME IN MALAYSIA

ABSTRACT

The aim of this study is to evaluate awareness and commitment to sustainable

development (education for sustainable development-ESD) among students, teachers,
parents and guardians involved in the Sustainable Schools Program Environmental
Award (SLAAS) which acts as the main measure. The awareness domain includes

knowledge of SLAAS Programme, knowledge of ESD content, ESD practices,
attitudes and behaviour towards ESD. The methods involved were quantitative
(questionnaire survey) and supported by qualitative inquiry (interviews). The

quantitative sample consists of 447 students, 247 teachers and 245 mother I father I

guardian whereas the qualitative study sample consisted of 12 teachers. Data was

analyzed using descriptive statistics for variable descriptions and inferential statistical

t-test, ANOVA, Pearson correlation, multiple regression and structural equation model
testing (Structural Equation Modeling-SEM) was used to test the hypothesis. Results
showed that (i) the level of awareness vary by ESD domains for teachers, students and
parents I parents I guardians and students ESD level of commitment, teachers at a

moderate level while the mother I father I guardian has a high level of commitment to
ESD. (ii) background profile also gives different impact on ESD awareness and
commitment of teachers, students and parents I father I guardian. (iii) correlation tests

pointed out that there is a significant relationship between the domains. (iv) SEM

analysis of ESD students finds knowledge practices, knowledge of SLAAS

Programme and ESD attitude contributed significantly to the ESD behaviour directly.
For teachers, knowledge of ESD practices and ESD attitude is a significant
contribution to the ESD behaviour. Instead knowledge of SLAAS Programme
significantly gives indirect impact via the ESD content knowledge and ESD attitude of
the ESD behavior of teachers. SEM test results help to transform ESD awareness

model. Thus, this ESD awareness model can be an indication in order to transform and
raise awareness of ESD. The findings also proved that the implementation of the
SLAAS Programme is more successful within a longer time period and should be
continued by the Ministry of Education as a Key Performance Indicator (KPI) that
impacts directly on enhancing the ESD awareness and commitment of the school
communities.

BABI

PENGENALAN

1.1 Pendahuluan

Kelestarian alam dan manusia sememangnya tidak boleh dipisahkan. Sesungguhnya

memang tidak dapat dinafikan bahawa, manusia bertanggungjawab dalarn setiap

tindakan yang diarnbil terhadap alarn sekitar. Ekosistem danmanusia salingmelengkapi

antara satu sarna lain dalam mengimbangi kehidupan. Maka sewajamya kita

menghargai persekitaran dengan cara memelihara dan memuliharanya. Semua

pegangan agama yang dianuti di dunia turut meletakkan penjagaan alam di bawah

tanggungjawab penganutnya (manusia) dengan pendekatan yang berbeza. Selari dengan

itu, setiap pembangunan yang dilakukan oleh manusia haruslah memikirkan tentang

impak persekitarannya dengan kata lain pembangunan tanpa menjejaskan alam sekitar

demi mencapai pembangunan lestari atau mampan. Pembangunan yang dirancang

secara lestari agar memenuhi keperluan bukan kehendak atau keuntungan dapat

mengurangkan kadar kerosakan bumi. Malah Zaini (2008) menegaskan bahawa tugas

melestarikan alam sekitar bukanlah satu pilihan tetapi satu kewajipan yang dituntut oleh

Islam.

Konsep pembangunan lestari mula diketengahkan dalam satu perjumpaan

Strategi Pemuliharaan Dunia (WorldConservation Strategy) pada tahun 1980 dan telah

dikemaskinikan ideanya dalam World Commission on Environment and Development

(WCED) pada tahun 1984 dan akhirnya, pada tahun 1987 dengan rasminya Laporan

Brundtland dibentangkan dengan penegasan kepada konsep pembangunan yang

berterusan perlu dilaksanakan oleh semua negara dalam menghadapi isu alam sekitar

semasa. Asasnya, konsep pembangunan lestari menjelaskan bahawa, pembangunan

yang dilakukan untuk memenuhi keperluan penduduk dunia kini tanpa menjejaskan

keperluan penduduk dunia akan datang (WCED, 1987).

Maka, pembangunan lestari dilihat sebagai satu gagasan pembangunan moden

yang paling proaktif dan praktikal untuk menangani isu antara tuntutan pembangunan

dan pemuliharaan alam sekitar (Fien, 1995; Hopkins & McKeown, 2002; Huckle, 2009;

Hazura, 2009; Joshi, 2009; Moroye, 2005; Sterling, 2003; Scoullos & Malotidi, 2004).

Masyarakat dunia mula bimbang isu eksploitasi alam sekitar, pembangunan ekonomi

dan kemerosotan kualiti hidup (Omar, 2005). Malahan, aktiviti pembangunan tidak

terancang dan pengabaian aspek alam sekitar turut mengancam masa depan generasi

akan datang. Tidak dinafikan bahawa, keadaan ini amat serius dan memberi kesan ke

atas kemandirian, kelestarian peradaban dan kemakmuran (Laily, 2009). Peningkatan

kefahaman dan kesedaran alam sekitar merupakan dua elemen penting dalam

pembinaan kapasiti negara menuju pembangunan lestari (Yeoh, 2005). Justeru, kajian

ini merupakan salah satu usaha untuk mengenal pasti pelaksanaan pendidikan

pembangunan lestari dalam sistem pendidikan negara dan kesannya kepadamasyarakat

khususnya pelajar, guru dan ibu/bapa/penjaga.

Ini kerana usaha menanamkan kesedaran terhadap pembangunan lestari tidak

hanya terletak pada satu pihak sahaja tetapi semua golongan masyarakat

bertanggungjawab dan harus diberi pendedahan kepada konsep pembangunan lestari.

Jamaluddin (1996) dalam penulisannya berkenaan pembangunan berterusanimapan

telahmenegaskan kepentingan pendidikan, sama ada formal ataupun tidak formal dalam

meningkatkan kesedaran orang awam mengenai pembangunan berterusanimapan.

Justeru, guru dilihat sebagai agen perubahan yang berkesan untuk menggerakkan

konsep pendidikan untuk pembangunan lestari (Gough, 2005). Pendidikan untuk

Pembangunan Lestari atau Education for Sustainable Development-ESD merupakan

salah satu kaedah yang praktikal untuk menyalurkan bekalan maklumat di peringkat

sekolah dalam usaha menanamkan bibit-bibit kesedaran alam sekitar supaya generasi

kini lebih menghargai dan menghayati khazanah alam sekitar yang dipelihara untuk

generasi kini dan akan datang.

Rumusannya, dalam membina tamadun manusia ke arah pembangunan lestari

dan sikap mencintai alam sekitar serta menangani masalah alam sekitar yang timbul,

maka faktor pendidikan, sama ada secara formal, tidak formal dan informal adalah

penting selari dengan tuntutan agama dan nilai budaya yang diamalkan oleh masyarakat

Malaysia.

1.2 Latar Belakang Kajian

Pembangunan di peringkat global mahupun di dalam negara telah banyak menjejaskan

alam sekitar. Usaha penerapan elemen alam sekitar telah pun dijalankan di Malaysia

secara formal. Jika disoroti, sejarahnya telah bermula semenjak tahun 1983 menerusi

Kurikulum Baru Sekolah Rendah (KBSR) terutamanya dalam mata pelajaran Alam dan

Manusia. Pendidikan Alam Sekitar (Environmental Education-EE) juga diserapkan

sebagai mata pelajaran merentas kurikulum dalam mata pelajaran yang lain seperti

Bahasa Melayu, Bahasa Inggeris, Pendidikan Seni, Pendidikan Islam, Muzik dan

Matematik. Pada tahun 1993, KBSR juga telah merangkumkan unsur EE menerusi

subjek Manusia dan Alam Sekeliling. Penekanan elemen utama EE adalah kepada

kerohanian, nilai dan sikap serta manusia dan persekitarannya. Mata pelajaran yang

disepadukan dengan komponen-komponen ini ialah mata pelajaran Pendidikan Islam,

Pendidikan Moral, Sains dan Kajian Tempatan. Tidak terhenti setakat itu sahaja,

malahan usaha diteruskan pada tahun 2011 menerusi Kurikulum Standard Sekolah

Rendah (KSSR), turut memberi penekanan kepada penerapan elemen EE walaupun

bukan di dalam satu subjek yang khusus. Menerusi tunjang ketiga KSSR iaitu tunjang

kemanusiaan, penerapan elemen EE seharusnya dapat dilaksanakan oleh guru-guru

dalam usaha ke arah pembangunan lestari.

Di peringkat menengah, menerusi Kurikulum Bersepadu Sekolah Menengah

(KBSM) pada tahun 1989 telah meletakkan elemen EE secara langsung di dalam subjek

Geografi dan Sains meliputi subjek Biologi, Fizik dan Kimia. Dalam konteks

pelaksanaan secara merentas kurikulum, EE diajar secara tidak langsung dalam subjek

Sejarah, Pendidikan Agama Islam dan Pendidikan Seni. Matlamat EE di Malaysia


